
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

2012 да 2013 вояс кежлӧ Коми Республикаса туй фондлӧн сьӧм тшӧт весьтӧ Коми Республикаын олан пунктъясса уна патераа керкаясдорса мутасъяс, уна патераа керкаясдорса мутасъясӧдз пыранінъяс дзоньталöм да капитальнöя дзоньталöм вылӧ Коми Республикаса республиканскӧй сьӧмкудйысь субсидияяс сетан правилӧяс 

вынсьӧдӧм йылысь
Коми Республикаса Веськӧдлан котыр шуис:

1. Вынсьӧдны 2012 да 2013 вояс кежлӧ Коми Республикаса туй фондлӧн сьӧм тшӧт весьтӧ Коми Республикаын олан пунктъясса уна патераа керкаясдорса мутасъяс, уна патераа керкаясдорса мутасъясӧдз пыранінъяс дзоньталöм да капитальнöя дзоньталöм вылӧ Коми Республикаса республиканскӧй сьӧмкудйысь субсидияяс сетан правилӧяс содтӧдын индӧм серти. 
2. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь К.Ю. Ромадановлы.
3. Тайӧ шуӧмыс вынсялӧ сійӧс примитан лунсянь.
Коми Республикаса Юралысь




           В. Гайзер

Сыктывкар 

2012 вося лӧддза-номъя тӧлысь 9 лун 

236 №

ВЫНСЬӦДӦМА

Коми Республикаса Веськӧдлан котырлӧн

2012 во лӧддза-номъя тӧлысь 9 лунся 

236 №-а шуӧмӧн 

(содтӧд)
2012 да 2013 вояс кежлӧ Коми Республикаса туй фондлӧн сьӧм тшӧт весьтӧ Коми Республикаын олан пунктъясса уна патераа керкаясдорса мутасъяс, 

уна патераа керкаясдорса мутасъясӧдз пыранінъяс 

дзоньталöм да капитальнöя дзоньталöм вылӧ 

Коми Республикаса республиканскӧй сьӧмкудйысь субсидияяс сетан 
правилӦяс
1. Коми Республикаын олан пунктъясса уна патераа керкаясдорса мутасъяс, уна патераа керкаясдорса мутасъясӧдз пыранінъяс дзоньталöм да капитальнöя дзоньталöм вылӧ Коми Республикаса республиканскӧй сьӧмкудйысь субсидияяс сетсьӧны меставывса сьӧмкудъясӧ Коми Республикаса олан пунктъясын, кутшӧмъяс лоӧны Коми Республикаын кар кытшъяслӧн да муниципальнӧй районъяслӧн административнӧй шӧринъясӧн да (либӧ) кутшӧмъясын пыр олысьяслӧн лыдыс вит сюрсысь унджык, уна патераа керкаясдорса мутасъяс, уна патераа керкаясдорса мутасъясӧдз пыранінъяс дзоньталöм да капитальнöя дзоньталöм вылӧ муниципальнӧй юкӧнъяслысь рöскод кöсйысьöмъяссö öтув финансируйтöм могысь (водзӧ лӧсялӧмӧн – субсидияяс, рӧскод кӧсйысьӧмъяс, керкаясдорса мутасъяс, керкаясдорса мутасъясӧдз пыранінъяс).

2. Тайӧ Правилӧяс могӧн пыртӧма вӧдитчӧмӧ татшӧм терминъяс:

керкаясдорса мутасъяс – уна патераа керкаяс дорын мутасъяс, кутшӧмъясын эмӧсь татшӧм керкаяссӧ могмӧдӧм да эксплуатируйтӧм вылӧ урчитӧм объектъяс да тайӧ мутасъяссӧ бурмӧдан элементъяс, на лыдын автотранспорт средство сувтӧданінъяс, тротуаръяс да туйяс, мыйяс инасьӧны уна патераа керкаса му участокын;

керкаясдорса мутасъясӧдз пыранінъяс – кварталпытшса пыранінъяс, кутшӧмъяслысь шӧр могсӧ урчитӧма «Каръяс стрӧитӧм. Карса да сиктса овмӧдчанінъяс планируйтӧм да стрӧитӧм» 2.07.01-89* СНиП правилӧяс ӧктӧдын, кутшӧмъяс артмӧдӧны уна патераа керкаясдорса мутасъясӧдз пыранінъяс да инасьӧны уна патераа керкаса му участок ортсын. 

3. Субсидияяс сетӧм вылӧ муниципальнӧй юкӧнъяс бӧръян критерийӧн лоӧ тайӧ Правилӧясӧн урчитӧм условиеясӧ муниципальнӧй юкӧнъясӧн кутчысьӧм.

4. Субсидияяс сетан условиеясӧн лоӧны:

а) эм лӧсялана керкаясдорса мутасъяс да наӧдз пыранінъяс дзоньталöм да капитальнöя дзоньталöм серти урчитӧм пӧрадок серти вынсьӧдӧм муниципальнӧй уджтас, кытчӧ пыртӧма лӧсялана финансӧвӧй воын дзоньталан уджъяс нуӧдӧмсӧ (водзӧ – муниципальнӧй уджтас); 

б) эм кар кытшса (овмӧдчанінса) генеральнӧй план, кутшӧмӧс вынсьӧдӧма урчитӧм пӧрадок серти; 

в) эмӧсь муниципальнӧй уджтасӧ пыртӧм уна патераа керкаясувса му участокъяс вылӧ оланпастэчаслӧн корӧмъяс серти лӧсьӧдӧм инӧд урчитысь документъяс;

г) эмӧсь урчитӧм пӧрадок серти вынсьӧдӧм:

керкаясдорса мутасъяс капитальнӧя дзоньталӧм, дзоньталӧм вылӧ уджалан документация;

керкаясдорса мутасъясӧдз пыранінъяс капитальнӧя дзоньталӧм вылӧ уджалан документация;

керкаясдорса мутасъясӧдз пыранінъяс дзоньталӧм вылӧ сметнӧй документация (водзӧ – объектъяс);

д) муниципальнӧй юкӧнъяслӧн сьӧмкудъясын эм лӧсялана рӧскод кӧсйысьӧм, кутшӧмлӧн финансӧвӧя могмӧдан ӧшмӧснас мукӧдкӧд ӧттшӧтш лоӧ субсидия, збыльмӧдӧм вылӧ сьӧмкуд ассигнованиеяс;

е) сэк, кор капитальнӧя дзоньталӧны да дзоньталӧны керкаясдорса мутасъяс, оланін ас киын кутысьяс тӧварищество членъяслӧн, оланін, оланін стрӧитан кооператив либӧ мукӧд специализируйтӧм потребительскӧй кооператив членъяслӧн либӧ уна патераа керкаын жыръяс ас киын кутысьяслӧн ӧтувъя чукӧртчӧмлӧн ӧнія воын керкадорса мутасъяс капитальнӧя дзоньталӧм да дзоньталӧм вылӧ сӧгласие йылысь помшуӧм.

5. Муниципальнӧй уджтас рӧскодӧ пыртӧм удж сикасъяс, мыйяс финансируйтӧны субсидияяс тшӧт весьтӧ:

машинаяс ветлан юкӧнын керкаясдорса мутасъяслысь да керкаясдорса мутасъясӧдз пыранінъяслысь веркӧс вӧчӧм;

машинаяс ветлан юкӧндорса тротуаръяслысь веркӧс вӧчӧм;

машинаяс ветлан юкӧндорса ва вештан воргаяс вӧчӧм.

6. Муниципальнӧй юкӧнъяс костын субсидияяс юклӧмсӧ вӧчӧны  тайӧ Правилӧяслӧн 1 пунктын индӧм олан пунктын ӧнія финансӧвӧй волӧн заводитчӧм кежлӧ уна патераа керкаяс лыдлы тшӧтшногӧн да вынсьӧдӧны Коми Республикаса Веськӧдлан Котырлӧн нормативнӧй инӧда актӧн.

7. Субсидияяссö сетö Коми Республикаса архитектура, стрӧитчӧм да коммунальнӧй овмӧс министерство (водзӧ – Министерство) сы мында, мыйта урчитöма субсидияяс юклöмсö вынсьöдöм йылысь Коми Республикаса Веськöдлан котырлöн нормативнöй инöда актöн Коми Республикаса республиканскöй сьöмкудлöн öтувья бюджетнöй роспись да Коми Республикаса республиканскöй сьöмкудлöн кассöвöй план серти бюджетнöй кöсйысьöмъяслöн урчитöм лимитъяс йöрышын субсидияяс сетöм йылысь артмöдчöмъяс подув вылын, кутшӧмъясöс кырымалöма Министерство да муниципальнöй районлöн (кар кытшлöн) меставывса асвеськöдлан органъяс костын (водзö – Артмöдчöм).
Министерство вынсьöдö Артмöдчöмлысь формасö Коми Республикаса сьöм овмöс министерствокöд сӧгласуйтöм бöрын да иналö Министерстволӧн юöра-телекоммуникационнöй «Öтуввезса» официальнöй сайтӧ сiйöс вынсьöдан лунсянь 3 уджалан лунöн.

Субсидияяс видзан подувнас лоö меставывса асвеськöдлан органъяслöн субсидия сьöмнас торъя могöн вöдитчöм.
8. Артмӧдчӧмъяс кырымалӧм могысь муниципальнӧй районъяслӧн (кар кытшъяслӧн) меставывса асвеськӧдлан органъяс сетӧны Министерствоӧ заявка татшӧм документъяс содтӧмӧн:

а) урчитӧм пӧрадок серти вынсьӧдӧм муниципальнӧй уджтаслысь копия;

б) объектъяс лыддьӧг, субсидия тшӧт весьтӧ ӧтув финансируйтны планируйтан дзоньталӧмлысь да капитальнӧя дзоньталӧмлысь сметнӧй донсӧ индӧмӧн;
в) лӧсялана муниципальнӧй юкӧнса меставывса сьӧмкудлӧн ӧтувъя бюджетнӧй росписьысь выписка, кӧні эмӧсь заявкаӧ пыртӧм объектъяс капитальнӧя дзоньталӧм да дзоньталӧм вылӧ сьӧм йӧрыш йылысь юӧръяс;
г) кар кытшса (овмӧдчанінса) генеральнӧй планысь, кутшӧмӧс вынсьӧдӧма урчитӧм пӧрадок серти, дзоньталан районлысь (кварталлысь) выкопировка капитальнӧя дзоньталӧм, дзоньталӧм улӧ веськалысь керкаясдорса мутасъяс да объектъяс сы вылын пасйӧмӧн, 1:2000 абу ичӧтджык масштабын;

д) уна патераа керкаяс, кутшӧмъяслӧн керкаясдорса мутасъясыс да керкаясдорса мутасъясӧдз пыранінъясыс веськалӧны капитальнӧя дзоньталӧм, дзоньталӧм улӧ, могмӧдӧм вылӧ му участокъяс сетӧм йылысь муниципальнӧй инӧда актъяслӧн копияяс, му участокъяслысь мудор планъяс содтӧмӧн да на вылын бурмӧдан элементъяс петкӧдлӧмӧн либӧ уна патераа керкаясувса, кутшӧмъяслӧн керкаясдорса мутасъяс веськалӧны капитальнӧя дзоньталӧм, дзоньталӧм улӧ, му участокъяс вылӧ кадастрӧвӧй паспортъяс;

е) керкаясдорса мутасъясӧдз пыранінъяс капитальнӧя дзоньталан, дзоньталан объектъяс заявкаӧ пыртігӧн:

быд объект кузя керкаясдорса мутасъясӧдз пыранінъяс капитальнӧя дзоньталӧм вылӧ уджалан документация копия, кутшӧмӧс эскӧдӧма урчитӧм пӧрадок серти; 

быд объект кузя керкаясдорса мутасъясӧдз пыранінъяс дзоньталӧм вылӧ сметнӧй документация копия, кутшӧмӧс эскӧдӧма урчитӧм пӧрадок серти, дефектнӧй ведомосьтъяс да лӧсялана объектъяс серти уджъяс йӧрыш ведомосьт;

ж) керкаясдорса мутасъяс капитальнӧя дзоньталан, дзоньталан объектъяс заявкаӧ пыртігӧн:
оланін ас киын кутысьяс тӧварищество членъяс, оланін, оланін стрӧитан кооператив либӧ мукӧд специализируйтӧм потребительскӧй кооператив членъяс либӧ уна патераа керкаын жыръяс ас киын кутысьяс ӧтувъя чукӧртчӧмъяслӧн капитальнӧя дзоньталӧм да дзоньталӧм нуӧдӧм йылысь помшуӧмъяс реестр;

быд объект кузя керкаясдорса мутасъяс капитальнӧя дзоньталӧм, дзоньталӧм вылӧ уджалан документация копия, кутшӧмӧс эскӧдӧма урчитӧм пӧрадок серти.
Муниципальнӧй районъяслӧн (кар кытшъяслӧн) меставывса асвеськӧдлан органъяссянь тайӧ пунктын индӧм документъяссӧ босьтан лунӧ Министерство сетӧ муниципальнӧй районъяслӧн (кар кытшъяслӧн) меставывса асвеськӧдлан органъяслы пасйӧм документъяс босьтӧм йылысь гижӧда расписка, налысь лыддьӧгсӧ да босьтан кадпассӧ индӧмӧн.

9. Муниципальнӧй районъяслӧн (кар кытшъяслӧн) меставывса асвеськӧдлан органъяссянь заявка да сы бердса документъяс, мыйяс индӧма тайӧ Правилӧяслӧн 8 пунктын, воан кадпассянь 20 календарнӧй лунӧн Министерство видлалӧ сетӧм документъяссӧ да сійӧ жӧ кадколастӧ документъяс видлалӧмлӧн бӧртасъяс серти кырымалӧ Артмӧдчӧмсӧ либӧ мӧдӧдӧ Артмӧдчӧм кырымавны подулалӧмӧн ӧткажитчӧм сэк, кор:

абу сетӧма тайӧ Правилӧяслӧн 8 пунктын индӧм документъяслысь тырвыйӧ чукӧр;

абу кутчысьӧма условиеясӧ, кутшӧмъясӧс индӧма тайӧ Правилӧяслӧн 4 пунктын; 

сетӧм проектнӧй (сметнӧй) документацияыс оз лӧсяв норматив корӧмъяслы.
Муниципальнӧй районъяслӧн (кар кытшъяслӧн) меставывса асвеськӧдлан органъяс, аддзӧм тырмытӧмторъяссӧ, мыйяс индӧма тайӧ пунктын, бырӧдӧм бӧрын, вермӧны мӧдпӧв сетны документъяссӧ, мыйяс индӧма тайӧ Правилӧяслӧн 8 пунктын. 
10. Сэк, кор Артмӧдчӧмӧн урчитӧма субсидияяссӧ вичмӧдны овмӧдчанінъяслӧн олан пунктъясын керкаясдорса мутасъяс да наӧдз пыранінъяс капитальнӧя дзоньталӧм, дзоньталӧм вылӧ, субсидияяссӧ лӧсялана йӧрышын сетӧны муниципальнӧй районъяслӧн сьӧмкудъясысь овмӧдчанінъяслӧн сьӧмкудъясӧ.

11. Муниципальнӧй юкӧнса рӧскод кӧсйысьӧм, кутшӧмлӧн финансӧвӧя могмӧдан ӧшмӧснас лоӧ субсидия, ӧтув финансируйтан тшупӧд урчитсьӧ рӧскод кӧсйысьӧмлӧн 99 прӧчент ыдждаын.

12. Субсидияссӧ сетӧ Министерство, кор меставывса асвеськӧдлан органъяс кутчысьӧны субсидия сетан условиеясӧ, мыйяс урчитӧма тайӧ Правилӧяслӧн 4 пунктын.
Коми Республикаса республиканскöй сьöмкудйысь субсидияяссö вуджöдöны Артмöдчöмъясын урчитöм пöрадок серти меставывса сьöмкудъясысь индöм рöскод финансируйтöм бöрын.

Субсидияяссö вуджöдö Коми Республикаса сьӧм овмӧс министерство Артмöдчöмъясын урчитöм кадколастö Министерствоöн сетöм рöскод мынтöм вылö заявкаяс подув вылын, кöнi мынтысьöм вылö индöма Артмöдчöмъяслысь реквизитъяссö.

Рöскод мынтан заявкаяссö Министерство мöдöдö Коми Республикаса сьöм овмöс министерствоö 3 уджалан лунöн сiйö лунсянь, кор Министерствоö воисны Артмöдчöмын индöм документъяс, кутшöмъяс колöны субсидия вуджöдöм вылö.
13. Рöскодъяс вӧчӧм йылысь, кутшӧмъяслöн финансöвöя могмöдан öшмöснас лоӧ субсидия, да субсидия видзöмлысь бӧртаслун тöдчöдысь торъя мога петкöдласъяс шедӧдӧм йылысь отчётносьт сетан кадколастсӧ да пӧрадоксӧ урчитӧны Артмӧдчӧмын.

14. Министерство донъялö субсидияöн вöдитчан эффективносьтсö отчётнöй вося кывкöртöдъяс серти, та могысь öткодялöны субсидия видзöмлысь бӧртаслунсö тöдчöдысь петкöдласлысь Артмöдчöмъясын урчитöм да збыльвылас шедöдöм вежӧртасъяссö:

олан пунктъясын, мыйяс индӧма тайӧ Правилӧяслӧн 1 пунктын,  уна патераа керкаясдорса мутасъяслӧн, кӧні вӧчӧма капитальнӧя дзоньталӧм да дзоньталӧм, лыд;

олан пунктъясын, мыйяс индӧма тайӧ Правилӧяслӧн 1 пунктын,  уна патераа керкаясдорса мутасъясӧдз пыранінъяслӧн, кӧні вӧчӧма капитальнӧя дзоньталӧм да дзоньталӧм, лыд.

15. Субсидияясöн вöдитчан эффективносьтсö донъялöм бöрын субсидияяс видзöмсö оз лыддьыны имитанаöн сэк, кор Артмöдчöмъясын урчитöм субсидия видзöмлысь бӧртаслунсӧ тöдчöдысь вежӧртассö абу шедöдöма.

Министерство вынсьӧдӧ субсидияясöн вöдитчан эффективносьт йылысь отчёт да иналӧ сійӧс юöра-телекоммуникационнöй «Öтуввезса» официальнöй сайтӧ отчётнöй во бöрся локтан волöн урасьöм тöлысь 10 лунöдз. 

16. Сэк, кор субсидияясöн вöдитчан эффективносьтсö донъялöм бöрын субсидияяс видзöмсö абу лыддьöма имитанаöн, субсидияясöн вöдитчан эффективносьт йылысь отчёт вынсьöдан кадпассянь 5 уджалан лунöн Министерство шуö чинтыны 50 прочентöдз отчётнöй во бöрся локтан финансöвöй вося тöвшöр тöлысь 1 лунöдз видзтöм субсидияысь кольöм сьöмсö, мый серти öнiя финансöвöй воын сiйö жö могъяс олöмö пöртöм вылö коланлунсö Министерствоöн вöлi тöдчöдöма урчитöм пöрадок серти.

17. Субсидияяс лоöны торъя могаöсь, найöс оз позь веськӧдны мукöд мог вылö.

Субсидия сьöмöн абу торъя могöн вöдитчöмысь кыскöны кывкутöмö Россия Федерацияса оланпастэчас серти.

18. Быд квартал, отчётнöй тöлысь бöрын локтан тöлысьлӧн 15 лунöдз, Министерство мöдöдö Коми Республикаса сьöм овмöс министерствоö субсидияяс видзöм йылысь отчёт муниципальнöй юкöнъяс тöдчöдöмöн.

19. Субсидияясöн торъя могöн вöдитчöм бöрся урчитöм пöрадок серти видзöдӧны Министерство да Коми Республикаса сьöм овмöс министерство.

